
0. M.

Theses Philosophicæ Latinè et Græcè tuendæ.

Philosophia, quam definimus Cognitionem discursivam ex primis principiis deductam, quatuor
habet partes, Logicam, Metaphysicam, Ethicam et Physicam. De Physica non agendum.

LOGICA.

Logica estars dirigendi mentis operationes ad verum. Tractat de des, Judicio, Ratiocinio et
Certitudine.

Idea est mera rei reprasentatio in mente existens. Idearum proprietates sunt veritas, claritas,
distinctio. Precipue mentis functiones circa ideas sunt reflexio, abstractio, comparatio. Ide
signis, voce scilicet, gestu, scripturâ manifestantur,

Judiciam est actus mentis simplex de rerum convenientiâ vel repugnantii pronuntiantis. Ex-
teriàs prolatum vocatur propositio. Propositionis proprietates absolute sunt, quantitas, qui sub-
jectum universale est vel particulare: qualitas, qua propositio est affirmans vel negans, vera vel
falsa. Vi affirmationis attributum, particulariter; vi negationis, universaliter sumitur. Proprie-
tates relative sunt conversio et oppositio. Convertuntur alisimpliciter, aliæ accidentaliter, aliæ
utroque modo.  Oppositionis propriê dictæ species, sunt contradictio et contrarietas. Ex duabus
contradictoriis una est necessarià vera, alia necessarid falsa. Dua contrarize simul false esse
possunt, non autem simul veræ.

Ratiocinium est actus mentis quo unum judicium ex alio vel ex aliis deducitur. Exterids prola-
tum dicitur argumentatio. Inter varias argumentationis species præcipuum locum tenet Syllogis-
mus, qui, ut legitimus sit, octo legibus generalibus subjiciendus est.

Certitudo est firma mentis adhæsio veritati cognitæ sine ullo errandi periculo. Indirectè tan-
tim aut probatur certitudinis existentia, aut confutatur scepticismus universalis. Habetur
certitudo quando judicium motivo nititur necessarià cum veritate connexo. Hujusmodi motiva
sunt sensus intimus, evidentia, sensuum relatio, testimonium hominum, memoria, analogia. Hæc
motiva intra jurisdictionis suæ limites certitudinem pariunt.

METAPHYSICA.

Metaphysica de rebus supra naturam corpoream positis tractat: duas complectitur partes, Onto-
logiam et Pneumatologiam.

Ontologia per mentis abstractionem ens in genere considerat: tradit existentiam quidem, non
vero essentiam rerum pendere & Deo, et explicat quid sit causa, effectus, substantia, modus, et
quænam entium proprietates.

Pneumatologia de Spiritibus naturali lumine cognitis, de Deo scilicet et mente humanâtractat.

Probatur existentia Dei tum ex eo quôd sit ens necessarium, tum ex necessitate creatoris et
primi materiæ motoris, tum ex mirabili ordine mundi, tum ex populorum consensu. Hine absur-
da sunt de æternitate mundi Academicorum somnia, et quæ de atomis deliravit Epicurus.

Attributa Dei alia spectant ad creaturas, alia non spectant.
Ad ea quæ non spectant ad creaturas, pertinent Unitas, quâ profligantur duo Manichæorum

principia ; simplicitas, quâ refellitur insulsa Spinosæ unica substantia; æternitas, immutabilitas,
immensitas. Ad ea qua spectant ad creaturas pertinent libertas, quâ diluuntur Leibnitzii et
Mallebranchii circa optimum systemata; scientia, qua omnia vel futura libera complectitur; Provi-
dentia, qui omnia gubernantur.

Psychologia docet mentem humanam esse liberam et spiritualem, quibus satis confutatur mate-
rialistarum et Pseudophilosophorum doctrina, qua omnia fatorum ab arbitrio pendere tenet,

ETHICA.

Ethica est scientia practica actus humanos ad honestatem dirigens.

Essentiale est discrimen inter bonum et malum morale: sicque confutatur infelix Hobbesii,
Helvetii et aliorum doctrina, qui discrimen istud à conventione humanâ vel ab utilitate repetunt.
Stricta nobis à Deo imposita est obligatio vitandi omne malum et faciendi bonum. Discrimen
hoc inter bonum et malum, et præceptum hoc divinum ab omnibus hominibus agnoscuntur.
Altera post mortem nos manet vita, in qui boni sunt remunerandi, impii verd peenas daturi.
Suadet ratio bonos perpetud futuros esse beatos, nec demonstrare potest æternas impiorum pænas
repugnare.

Hine patet existere legem naturalem, eamque promulgatam esse et sanctione munitam. Lex
naturalis invincibiliter ignorari non potest, saltem quoad prima principia, ab hominibus in socie-
tate degentibus; nec abrogationem, nec derogationem, nec dispensationem patitur.
Actuum humanorum principia sunt intellectus, voluntas, libertas. Influit in libertatem coactio,

metus, ignorantia et passio. Regula remota actuum humanorum est lex; proxima conscientia.
Nunquam licet agere contra conscientiam, quamvis non semper sit sequenda, cim vincibiliter
erronea esse possit. ;

Proprietates actuum humanorum sunt bonitas, malitia, indifferentia.

Has et alias Theses Philosophicas, adjuvante Deo et auspice Deiparâ, tueri conabuntur

PRO ACTU PUBLICO

In Ædibus Minoris Seminarii Marianopolitanensis, die

NICOLAUS O’BRIEN, Bostoniensis.

FLAVIANUS SANCHE, Canadensis.

Julii, Anno Domini 1835.

